
Mir honn de Gottfried beerischt

Ref.: Mir honn de Gottfried beerdischt
Es war so fierschderlisch lusdisch
Die Familie war so iwwermäßisch trurisch
Mir honn uns dodefier kapput gelacht
Es Hélène war fix unn ferdisch
Johrelong hat er’s gepinnischt
Hat rumgekrisch unn geschlaa bis es kracht
Awwer‚ es war ewe de liewe Gottfried
Unn der wird schunn gewisst honn was er macht

Bim Glattiss isch de Dodewoon in de Grawe gerutscht
Unn alle in de Prozession honn in de Hänn gesputzt
Mir honn ne eruss kritt awwer allegär ussgesinn
Leck mich doch om Grumbeersack - wie e Schwinn

Ref.: Mir honn de Gottfried beerdischt...
Es Hélène hat schrecklich gejommert
Johrelong hat er’s verdonnert
Hat rumgekresch unn geschlaa bis es kracht
Awwer‚ es war ewe de liewe Gottfried
Unn der wird schunn gewisst honn was er macht

Bim Glattiss sinn de Träger on de Kirchtrepp ussgerutscht
De Sarsch wie’e Düsejäscher vom Bersch in de Blies geflutscht
Mir honn ne donn erscht kinne in Höhe von Bischmische
Leck mich doch om Grumbeersack – eruss fische

Ref.: Mir honn de Gottfried beerdischt...
Es Hélène hat wille usswonnore
Awwer 's hat jetzt schunn e Onnerer
E Gendarm, der es schwaad in Onbetracht
Er isch genau so e Kerl wie de Gottfried
Unn der wird schunn gewisst honn was er macht

Im Kirchhof honn se e Loch 100 m dief gebohrt
Fier de Fall, de Gottfried wär nit so gonz rischdisch gestorb
Unn in de Grub 100 m³ Betongemisch
Leck mich doch om Grumbeersack - blibb wo de bisch
Saa mol, was macht denn es Hélène
Es mixt Rattegift mit Arsen

Der neije Ekel kritt's in kläne Dose
In de Supp gemixt unn de Gulaschsoße
So kritt's ne weg in Onbetracht
So hat’s jo schunn mim Gottfried gemacht
Longsom awwer sicher furtgeschaft
In e knapp Johr sucht es sich donn e Onnerer
Vielleicht mol äner von de dumme Doktere
Mir honn de Gendarm beerdischt...

